
 





 



 

3-жадвал 

Чиқиндилардан олинган ноанъанавий ўғитларнинг таркиби, % 

 

Ноанъанавий ўғитлар N P K 

Гўнг + канализация 

қолдиқлари 
0,51 0,29 0,44 

Гўнг + дарахт барглари 0,42 0,22 0,40 

Гўнг + чучук сув 

лойқаси 
0,49 0,29 0,61 

 

Чиқиндилардан тайёрланган ноанъанавий ўғитларни ҳар қандай тупроққа шудгордан олдин, 

экишдан аввал ва қатор орасига қўлласа бўлади. Чунки биринчидан ўғитлар таркибида ҳаракатчан 

шаклдаги озиқа бирикмалар кўп, иккинчидан, ўғит таркибидаги озиқ элементлар секин-аста 

ҳаракатчан шаклга ўтиб, ўсимлик оладиган заҳиранинг ўрнини тўлдириб боради. Ноанъанавий 

ўғитлар тайёрлаш технологиясини фермерларга тавсия қилиш мумкин.  

Шаҳар атрофидаги хўжалик ерларига ва парникларга тупроқ унумдорлигини ошириш ва 

юқори ҳосил етиштириш мақсадида ишлатилиладиган шаҳар чиқиндиларидан тайёрланган 

ўғитларни ҳамма экинлар учун кузги шудгор олдидан компостлаштирилмаганидан гектарига 20-60 

т, компостлаштирилганидан 20 т гача бериш мумкин бўлади. 

 Хулоса қилиб айтганда, чириндиси кам ҳамда углеродга анчайин муҳтож бўлган тупроқларга 

таркибида гумин моддаси бўлган препаратлар ва гумин моддаси ушлаган органо-минерал ўғитларни 

қўллаш ижобий самара беради. Бунда, биринчидан тупроқ ҳавоси ва тупроқ атрофидаги СО2 режими 

яхшиланади, иккинчидан гумин моддалари экинлар учун стимуляторлик вазифасини ўтайди, учинчидан 

углегумин моддалари фосфорли ўғитларга қўшиб органоминерал ўғит ҳолида тупроққа берилганда, 

тупроқдаги фосфорни маҳкам боғланиши (ретроградацияси) ни камайтиради ва тупроқда янгидан ҳосил 

бўлган органик кислоталар фосфорни эрувчанлигига ижобий таъсир этиши натижасида тупроқдаги 

ҳаракатчан фосфор миқдорини сезиларли даражада оширишга олиб келади, тўртинчидан органик 

ўғит ишлаб чиқариш ортади. 

